
REGOLAMENT TA’ IMPLIMENTAZZJONI TAL-KUMMISSJONI (UE) 2023/ 1699
tas-6 ta’ Settembru 2023

dwar l-istatus tal-attapulgit bhala addittiv tal-ghalf fil-kamp ta’ applikazzjoni tar-Regolament (KE)
Nru 1831/2003 tal-Parlament Ewropew u tal-Kunsill

(Test b’rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (KE) Nru 1831/2003 tal-Parlament Ewropew u tal-Kunsill tat-22 ta’ Settembru 2003 fuq
l-addittivi ghall-uzu fl-ghalf tal-annimali (*), u b'mod partikolari l-Artikolu 2(3) tieghu,

Billi:

(1)  Ghas-sustanza attapulgit, hemm incertezza dwar jekk hijiex addittiv tal-ghalf fil-kamp ta’ applikazzjoni tar-
Regolament (KE) Nru 1831/2003. Din l-incertezza tirrizulta minn diversi mistogsijiet jew dubji espressi mill-
awtoritajiet kompetenti nazzjonali responsabbli ghall-kontrolli uffi¢jali jew mill-operaturi ekonomici dwar il-klassifi-
kazzjoni ta’ dik is-sustanza li bhalissa hija inkluza fil-Katalgu tal-materjali tal-ghalf stabbilit bir-Regolament tal-
Kummissjoni (UE) Nru 68/2013 (3.

(2)  Incertezza bhal din dwar l-istatus ta’ prodotti fir-rigward tal-addittivi tal-ghalf tista’ xxekkel il-kummer¢jalizzazzjoni
tal-prodotti tal-ghalf fl-Unjoni, peress li d-distinzjoni bejn l-addittivi tal-ghalf u prodotti ohra tal-ghalf ghandha rwol
ewlieni fir-rigward tal-kundizzjonijiet tal-introduzzjoni taghhom fis-suq, skont il-legizlazzjoni applikabbli rilevanti.

(3)  Sabiex titnaqqas l-incertezza rigward l-istatus tal-attapulgit bhala addittiv tal-ghalf, huwa xieraq li tigi adottata
mizura rilevanti skont ir-Regolament (KE) Nru 1831/2003, li tiddetermina dak l-istatus. Mizura bhal din twassal
ghal konsistenza fit-trattament tal-prodott ikkoncernati u tiffacilita I-hidma tal-awtoritajiet nazzjonali kompetenti
responsabbli ghall-kontrolli uffi¢jali, filwaqt li tghin lill-operaturi ekonomici interessati biex jagixxu fqafas li
jipprevedi livell xieraq ta’ certezza tad-dritt.

(4)  Biex jigi ddeterminat jekk prodott huwiex addittiv tal-ghalf fil-kamp ta’ applikazzjoni tar-Regolament (KE)
Nru 1831/2003, huwa xieraq li ssir referenza ghal-linji gwida ghad-distinzjoni bejn l-addittivi tal-ghalf, il-materjali
tal-ghalf u prodotti ohra, stabbiliti bir-Rakkomandazzjoni tal-Kummissjoni 2011/25/UE (*). B'mod partikolari,
dawk il-linji gwida jipprevedu diversi kriterji li ghandhom jigu kkunsidrati fl-istess waqt fevalwazzjoni kaz b’kaz
sabiex jinholoq profil ta’ kull prodott specifiku, filwaqt li jitgiesu l-karatteristici kollha tieghu. Il-kriterji ghad-
divrenzjar bejn l-addittivi tal-ghalf u l-materjali tal-ghalf jinkludu l-metodu tal-produzzjoni u tal-ipprocessar,
id-definizzjoni kimika u I-livell ta’ standardizzazzjoni jew purifikazzjoni, is-sikurezza u l-modalita tal-uzu u
l-funzjonalita tal-prodott ikkoncernat. Barra minn hekk, ghall-finijiet tal-konsistenza, jenhtieg li prodotti bi
proprjetajiet simili jigu kklassifikati b’analogija.

(5)  Abbazi ta’ ezami tal-kriterji li jinsabu fir-Rakkomandazzjoni 2011/25/UE, gie konkluz li l-attapulgit jenhtieg li jigi
kkunsidrat bhala addittiv tal-ghalf fil-kamp ta’ applikazzjoni tar-Regolament (KE) Nru 1831/2003. L-attapulgit
jintuza essenzjalment sabiex iwettaq il-funzjonijiet teknologici fl-ghalf bhala legant, antiagglomerant jew riducent
tal-kontaminazzjoni tal-ghalf mill-mikotossini, jew sahansitra I-funzjonijiet zooteknic¢i billi jaffettwa I-flora
gastrointestinali tal-annimali jew id-digestibbilta tal-ghalf, li huma tipici tal-funzjonalita tal-addittivi tal-ghalf. Barra
minn hekk, il-karatteristici u l-proprjetajiet tal-attapulgit huma simili hafna ghal dawk ta’ minerali tat-tafal ohrajn li
jitgiesu bhala addittivi tal-ghalf. Ghalhekk, il-klassifikazzjoni b’analogija tal-attapulgit bhala addittiv tal-ghalf twassal
ghal konsistenza fit-trattament ta’ dawk il-prodotti simili.

() GUL 268,18.10.2003, p. 29.

() Ir-Regolament tal-Kummissjoni (UE) Nru 68/2013 tas-16 ta’ Jannar 2013 dwar il-Katalgu tal-materjali tal-ghalf (GU L 29, 30.1.2013,
p-1).

() Ir-Rakkomandazzjoni tal-Kummissjoni 2011/25/UE tal-14 ta’ Jannar 2011 li tistabbilixxi linji gwida ghad-distinzjoni bejn il-materjali
tal-ghalf, il-prodotti bijocidali u l-prodotti medi¢inali veterinarji (GUL 11, 15.1.2011, p. 75).

(6)  Bhala rizultat tal-klassifikazzjoni tal-attapulgit bhala addittiv tal-ghalf fil-kamp ta’ applikazzjoni tar-Regolament (KE)
Nru 1831/2003, huwa xieraq li jigi previst perjodu ta’ tranzizzjoni li jippermetti lill-partijiet interessati jadattaw
ghall-istatus ta’ dik is-sustanza, inkluz ghall-finijiet tas-sottomissjoni ta’ applikazzjoni biex jigi awtorizzat bhala
addittiv tal-ghalf u l-ipprocessar ulterjuri ta’ applikazzjoni bhal din fkonformita mar-Regolament (KE)
Nru 1831/2003.

(7)  I-mizuri previsti fdan ir-Regolament huma fkonformita mal-opinjoni tal-Kumitat Permanenti dwar il-Pjanti,
l-Annimali, l-Ikel u 1-Ghalf,

ADOTTAT DAN IR-REGOLAMENT:

Artikolu 1

L-attapulgit huwa addittiv tal-ghalf fil-kamp ta’ applikazzjoni tar-Regolament (KE) Nru 1831/2003.

Artikolu 2

Is-sustanza msemmija fl-Artikolu 1 tista’ tkompli tigi introdotta fis-suq u tintuza fkonformita mar-regoli applikabbli ghall-
materjali tal-ghalf sas-27 ta’ Settembru 2030.

Artikolu 3

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu 1I-Gurnal Uffi¢jali tal-Unjoni
Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, is-6 ta’ Settembru 2023.

Ghall-Kummissjoni
Il-President
Ursula VON DER LEYEN

